
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সন্ন্যাসী




 বোসো, বোসো, তুমি যে হাঁপিয়ে পড়েছ! একটু বিশ্রাম করো।




রাজা




 বিশ্রাম করবার সময় নেই। ঠাকুর, চরের মুখে সংবাদ পাওয়া গেল যে, বিজয়াদিত্যের পতাকা দেখা দিয়েছে, তাঁর সৈন্যদল আসছে।




সন্ন্যাসী




 বল কী! বোধ হয় শরৎকালের আনন্দে তাঁকে আর ঘরে টিঁকতে দেয় নি। তিনি রাজ্যবিস্তার করতে বেরিয়েছেন।




রাজা




 কী সর্বনাশ! রাজ্যবিস্তার করতে বেরিয়েছেন!




সন্ন্যাসী




 বাবা, এতে দুঃখিত হলে চলবে কেন। তুমিও তো রাজ্যবিস্তার করবার জন্যে বেরোবার উদ্যোগে ছিলে।




রাজা




 না, সে হল স্বতন্ত্র কথা। তাই ব’লে আমার এই রাজ্যটুকুতে— তা সে যাই হোক, আমি তোমার শরণাগত। এই বিপদ হতে আমাকে বাঁচাতেই হবে, বোধ হয় কোনো দুষ্টলোক তাঁর কাছে লাগিয়েছে যে আমি তাঁকে লঙ্ঘন

		 এই পাতা শেষ সম্পাদিত হয়েছে ১১:১৬টার সময়, ১২ জুন ২০২২ তারিখে।

